
	Հայաստանի Հանրապետության
Ֆինանսների նախարարություն
	01.10.20242.

	
	N01/34-3/20749-2024

	ՀՀ ֆինանսների նախարարությունն ուսումնասիրել է Ձեր 12․09․2024թ․ N01/20.1/18012-2024 գրությամբ ներկայացված «Շարժական գույք հետ վերցնելու և սեփականության իրավունքով հանձնելու ու նվիրաբերելու  մասին» ՀՀ կառավարության որոշման նախագիծը և հայտնում է, որ վերջինիս վերաբերյալ դիտողություններ և առաջարկություններ չունի։

	Ընդունվել է

		Հայաստանի Հանրապետության
Տարածքային կառավարման և ենթակառուցվածքների նախարարություն
	26.09.2024թ.

	
	N ԳՍ//31005-2024

	«Շարժական գույք հետ վերցնելու և սեփականության իրավունքով հանձնելու ու նվիրաբերելու  մասին»  Հայաստանի Հանրապետության կառավարության որոշման նախագծի վերաբերյալ ՀՀ ՏԿԵ նախարարությունը  առաջարկություններ և դիտողություններ չունի։
	Ընդունվել է

	Երևանի քաղաքապետարան
	26.09.2024թ.

	
	N 01/155459-24

	      Ձեր 2024 թվականի սեպտեմբերի 12-ի N 01/20.1/18012-2024 գրությամբ ներկայացված «Շարժական գույք հետ վերցնելու և սեփականության իրավունքով հանձնելու ու նվիրաբերելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ  առաջարկում եմ Նախագծի նախաբանում հղում կատարել «Պետական գույքի կառավարման մասին» օրենքի 22-րդ հոդվածի 1-ին մասի 3-րդ կետին,  4-րդ մասին, 25-րդ հոդվածի 2-րդ մասին, ինչպես նաև նախաբանում  «2016 թվականի» բառերից առաջ լրացնել «Հայաստանի Հանրապետության կառավարության» բառերը:
	Բացի այդ, անհրաժեշտ է Նախագծի 1-ին կետը լրամշակել՝ որպես նվիրաբերություն ստացող քաղաքապետարանի, համայնքապետարանի փոխարեն նախատեսել համապատասխան համայնքներին:

	






Ընդունվել է






Ընդունվել է

	Նախագծի N 9 հավելվածի վերնագիրը համապատասխանեցնել նախագծի 1-ին կետի պահանջին, հաշվի առնելով, որ նվիրաբերություն ստացող սուբյեկտն ուսումնական հաստատությունը չէ:
	Ընդունվել է

	Հայաստանի Հանրապետության
Դիլիջանի համայնքապետարան
	16.09.2024թ.

	
	N 1916

	Ի պատասխան Ձեր ս/թ սեպտեմբերի 12-ի գրության՝ որ «Շարժական գույք հետ վերցնելու և սեփականության իրավունքով հանձնելու ու նվիրաբերելու  մասին»  Հայաստանի Հանրապետության կառավարության որոշման նախագծի վերաբերյալ առարկություններ և  առաջարկություններ չունի։
	Ընդունվել է

	Հայաստանի Հանրապետության
Սպրտակի համայնքապետարան
	19.09.2024թ.

	
	N 3114

	Ի պատասխան Ձեր 12.09.2024թ. թիվ  01/20.1/18012-2024 գրության, տեղեկացնում եմ, որ «Սպիտակի  քաղաքային գրադարան» ՀՈԱԿ-ին 2022 թվականին  Հայաստանի Հանրապետության  Կրթության, գիտության, սպորտի և մշակույթի նախարարության կողմից պահատվության  պայմանագրով  հատկացվել է  2 համակարգիչ, որը օգտագործվում է գրադարանային աշխատանքում:
Միաժամանակ հայտնում ենք, որ «Շարժական գույք հետ վերցնելու և սեփականության իրավունքով հանձնելու ու նվիրաբերելու  մասին»  Հայաստանի Հանրապետության կառավարության որոշման նախագծի վերաբերյալ որևէ դիտողություններ  և  առաջարկություններ չունի։
	Ընդունվել է

	Հայաստանի Հանրապետության
Արտաշատ համայնքապետարան
	28.11.2024թ.

	
	[bookmark: _GoBack]Ե-6029

	Հայտնում ենք, որ «Շարժական գույք հետ վերցնելու և սեփականության իրավունքով հանձնելու ու նվիրաբերելու  մասին»  Հայաստանի Հանրապետության կառավարության որոշման նախագծի վերաբերյալ առաջարկություններ   և դիտողություններ չունենք։
	

	Հայաստանի Հանրապետության
Տարածքային կառավարման և ենթակառուցվածքների նախարարություն
	21.10.2024թ.

	
	ԳՍ//34001-2024

	Ուսումնասիրելով «Շարժական գույք հետ վերցնելու և նվիրաբերելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծի 1-ին կետով նախատեսվում է պետական սեփականություն հանդիսացող շարժական գույքը հետ վերցնել Հայաստանի Հանրապետության կրթության, գիտության, մշակույթի և սպորտի նախարարությունից (այսուհետ՝ Նախարարություն), որից հետո նվիրաբերել Նախարարության  ենթակայությամբ գործող ուսումնական, մշակութային և արտադպրոցական կազմակերպություններին և Հայաստանի Հանրապետության համապատասխան համայնքներում գործող  գրադարաններին՝ բացառապես  գույքը  նպատակային  նշանակությամբ օգտագործելու պայմանով։
«Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասի համաձայն՝ «Սույն օրենքով սահմանված կառավարման լիազորություն ունեցող սահմանադրական մարմինը, պաշտոնատար անձն իրավունք ունեն հետ վերցնելու պետական մարմնին, ենթակա պետական մարմնի համար ձեռք բերված գույքը և այն հանձնել պետական այլ մարմնին կամ Կառավարությանը»։ Նշված օրենսդրական կարգավորումից հետևում է, որ Նախագծի 1-ին կետում նշված շարժական գույքը Նախարարությունից հետ վերցնելու դեպքում այն անհրաժեշտ է հանձնել պետական այլ մարմնին կամ Կառավարությանը։ Մինչդեռ Նախագծով չի նախատեսվում այդ գույքը պետական այլ մարմնին կամ Կառավարությանը հանձնելու դրույթ։ 
Նույն օրենքի 5-րդ հոդվածի 6-րդ մասի համաձայն՝ «Պետական մարմնի գույքը հանձնվում է իրավական ակտին համապատասխան, որը Կառավարության սահմանած կարգով հաշվառվում է նրա հաշվեկշռում»։
Նախագծի ընդունման և Նախագծի 1-ին կետում նշված գույքը նվիրաբերություն ստացող սուբյեկտներին նվիրաբերելու դեպքում այդ գույքը «Կառավարչական իրավահարաբերությունների կարգավորման մասին» օրենքի 5-րդ հոդվածի 6-րդ մասի ուժով կհանվի Նախարարության հաշվեկշռից։
Նշված հիմնավորմամբ գտնում ենք, որ Նախագծի 1-ին կետում նշված գույքը Նախարարությունից հետ վերցնելու անհրաժեշտությունը բացակայում է։ 
Այս առումով առաջարկում ենք նաև Նախագծի վերնագիրը վերախմբագրել հետևյալ կերպ. «Շարժական գույք նվիրաբերելու մասին», իսկ Նախագծի նախաբանում հղում կատարել նաև «Պետական գույքի կառավարման մասին» Հայաստանի Հանրապետության օրենքի 25-րդ հոդվածի 4-րդ մասին։
Անդրադառնալով Նախագծի 1-ին կետում նշված նվիրաբերության պայմանին և նկատի ունենալով նվիրաբերվող գույքի բնութագիրը՝ գտնում ենք, որ նվիրաբերության պայմանի հսկողությունը պետք է իրականացվի ոչ թե Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի, այլ՝ գույքի նվիրաբերություն ստացող սուբյեկտների լիազոր մարմնի՝ Նախարարության կողմից։ Նշված հիմնավորմամբ առաջարկում ենք Նախագծի 2-րդ կետով, որպես նվիրաբերության պայմանագրի կողմ, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի փոխարեն սահմանել Նախարարությանը։


Միևնույն ժամանակ առաջարկում ենք Նախագծի 1-ին կետով սահմանել նվիրաբերության պայմանի կատարման նվազագույն ժամկետ՝ հետագայում նվիրաբերությամբ տրամադրվող գույքերի դուրսգրման կամ խոտանման անհրաժեշտության դեպքում խնդիրներ չառաջանալու համար։

	






















Չի ընդունվում
Որոշման նախագծի առաջին կետով Հայաստանի Հանրապետության կառավարությունը արդեն իսկ իր սեփական գույքը հետ է վերցնում, ընդունում է և ամիջապես նվիրաբերում այլ կազմակերպություններին:  









Չի ընդունվում
ՀՀ կառավարության կողմից տրամադրված դրամաշնորհային գումարների հատկացումից հետո սահմանված կարգով ձեռք բերված գույքը ամրացվել է ՀՀ կրթության, գիտության , մշակույթի և սպորտի նախարարությանը և հաշվառվել է վերջինիս  հաշվեկշռում: Հաշվառված գույքը այլ պետական մարմիններին տրամադրելու դեպքում  գույքի սեփականատերը՝  ՀՀ կառավարությունը, հետ է վերցնում ամրացված գույքը և նվիրաբերում է պետական կազմակերպություններին՝այն իրականացնելով ՀՀ կառավարության 13.10.2016 թվականի  N 1067-Ն որոշմամբ հաստատված կարգի պահանջներին համապատասխան:

Համաձայն «Պետական
ոչ առևտրային կազմակերպությունների մասին» օրենքի 4-րդ հոդվածի պետական ոչ առևտրային կազմակերպություններին  հիմնադրի կողմից նվիրաբերվող սեփականության իրավունքով հանձնված գույքը տնօրինում, տիրապետում և օգտագործում է սեփականատերը: Բոլոր դեպքերում լիազոր մարմինը իր հսկողությունը իրականացնում է կազմակերպությունների սեփական գույքերի նկատմամբ՝ անկախ դրանց ձեռք բերման եղանակների:

Ընդունվել է 
մասնակի՝ 
Նվիրաբերության պայմանագրում կարող է ներառվել դրույթ՝  նվիրաբերության պայմանի կատարման նվազագույն ժամկետի վերաբերյալ :

	Երևանի քաղաքապետարան
	16.10.2024թ.

	      Ձեր 2024 թվականի հոկտեմբերի 9-ի N 01/20.1/30865-2024 գրությամբ ներկայացված «Շարժական գույք հետ վերցնելու և նվիրաբերելու մասին» 
ՀՀ կառավարության որոշման նախագծի լրամշակված տարբերակի վերաբերյալ դիտողություններ և առաջարկություններ չկան: 
	Ընդունվել է

	
	



